
Annotatsiya. Ushbu maqolada iqtisodiy o‘sish sur’atlari va inflyatsiya darajasi o‘rtasidagi makroiqtisodiy bog‘liqlikni 
hududiy miqyosda modellashtirish masalalari tadqiq etilgan. Maqolada an’anaviy chiziqli regressiya modellarining 
cheklovlari tahlil qilinib, inflyatsiyaning iqtisodiy o‘sishga chiziqsiz, ya’ni parabolik ta’sir ko‘rsatish xususiyatlari tahlil 
qilingan. Modelga odatdagi omillardan tashqari lag hamda boshqa o‘zgaruvchilar kiritilishi asoslangan. Maqola yakunida 
tarkibiy determinantlar, ixcham nazorat vektorlari va instrumental o‘zgaruvchilarni o‘z ichiga olgan, multikollinearlik 
yumshatilgan, optimallashtirilgan yakuniy model ishlab chiqilgan. Takomillashtirilgan ushbu model hududiy iqtisodiy 
islohotlarni rejalashtirishda yuqori aniqlikdagi prognozlarni shakllantirish imkonini beradi.

Kalit soʻzlar: iqtisodiy o‘sish, inflyatsiya, YaHM, chiziqsiz bog‘liqlik, kvadratik model, endogenlik, instrumental o‘zgaruvchilar, 
lag effekti, multikollinearlik, modelni optimallashtirish.
Abstract. This article examines the issues of modelling the macroeconomic relationship between economic growth rates 
and the inflation rate at the regional level. The article analyzes the limitations of traditional linear regression models, as 
well as the nonlinear, that is, parabolic, effect of inflation on economic growth. The inclusion of lagged and other variables 
in the model, in addition to standard factors, is substantiated. In the final part of the article, an optimized final model is 
developed, incorporating structural determinants, compact control vectors, and instrumental variables, while mitigating 
multicollinearity. This improved model enables the formation of high-accuracy forecasts in planning regional economic 
reforms.

Key words: economic growth, inflation, GRP, nonlinear relationship, quadratic model, endogeneity, instrumental variables, 
lag effect, multicollinearity, model optimization.
Аннотация. В данной статье исследуются вопросы моделирования макроэкономической взаимосвязи между 
темпами экономического роста и уровнем инфляции на региональном уровне. В статье проанализированы 
ограничения традиционных линейных регрессионных моделей, а также особенности нелинейного, то есть 
параболического, влияния инфляции на экономический рост. Обосновано включение в модель, помимо обычных 
факторов, лаговых и других переменных. В заключительной части статьи разработана оптимизированная 
итоговая модель, включающая структурные детерминанты, компактные векторы контроля и инструментальные 
переменные, а также учитывающая смягчение мультиколлинеарности. Данная усовершенствованная модель 
позволяет формировать высокоточные прогнозы при планировании региональных экономических реформ.

Ключевые слова: экономический рост, инфляция, ВРП, нелинейная связь, квадратичная модель, эндогенность, 
инструментальные переменные, лаговый эффект, мультиколлинеарность, оптимизация модели.

K I R I S H
Makroiqtisodiy tahlillarda iqtisodiy o‘sish sur’atlari hamda inflyatsiya darajasi o‘rtasidagi o‘zaro bog‘liqlikni 

tadqiq etish muhim o‘rin tutadi. Odatda, iqtisodiy o‘sish real yalpi hududiy mahsulot (YaHM) hajmining vaqt 
o‘tishi bilan ko‘payishida aks etsa, inflyatsiya bozordagi umumiy narx-navoning ko‘tarilib borishini anglatadi. 
Nazariy jihatdan ushbu ikki ko‘rsatkich bir-biriga turlicha ta’sir ko‘rsatishi mumkin:

•	 mo‘tadil va nazorat ostidagi inflyatsiya investitsion faollikni oshirishga xizmat qiladi; 
•	 narxlarning haddan tashqari yuqori va beqaror sur’atlarda o‘sishi makroiqtisodiy muhitga salbiy ta’sir 

ko‘rsatib, o‘sishni sekinlashtiradi [3]. 

M A V Z U G A  O I D  A D A B I Y O T L A R  T A H L I L I
Ko‘plab ilmiy ishlar yuqori inflyatsiya darajasi investitsiyalar oqimini pasaytirib, iqtisodiy o‘sishga to‘sqinlik 

qilishini tasdiqlaydi. Shunga qaramay, mazkur ta’sir har doim ham faqat salbiy bo‘lavermaydi. Turli olimlarning 
tadqiqotlari turlicha natijalarni taqdim etmoqda:

•	 N. Q. Linh fikricha, inflyatsiya qisqa istiqbolda iqtisodiy faollikni rag‘batlantirsa-da, uzoq muddatli davrda 
baribir salbiy oqibatlarga olib keladi [4]. 

•	 R. Ekinci, O. Tuzun va F. Ceylan 24 ta davlat misolida o‘tkazgan tahlillarida 4,182% gacha bo‘lgan 
inflyatsiyaning iqtisodiy o‘sishga ta’siri sezilarsiz, ya’ni statistik jihatdan ahamiyatsiz ekanligini hamda yuqori 
sur’atdagi narxlar o‘sishi uni pasaytirishini aniqlaganlar [2]. 

•	 R. J. Barro o‘z ishlarida inflyatsiyaning har 10 foiz bandiga ortishi aholi jon boshiga to‘g‘ri keladigan real 
YaIM o‘sishini har yili taxminan 0,2–0,3 foizga kamaytirishini ko‘rsatgan [1]. 

Natijalardagi bunday tafovutlar o‘rganilayotgan hududlarning iqtisodiy o‘sish sur’atlari turlicha ekanligi bilan 
izohlanadi.

So‘nggi yillardagi ilmiy izlanishlarda mutaxassislar ushbu munosabatlarning chiziqli emasligiga ko‘proq 
urg‘u bermoqdalar. Masalan, H. Qichun va Z. Zhixiang o‘z ishlarida ushbu bog‘liqlikni to‘ntarilgan parabola, 
ya’ni “teskari U-shakli” ko‘rinishida asoslagan bo‘lsalar [5], M. S. Khan va A. S. Senhadji inflyatsiyaning 
iqtisodiy o‘sishga salbiy ta’sirining muayyan quyi chegarasi mavjudligini ko‘rsatib o‘tishgan [3]. Ushbu chegara 
rivojlanayotgan davlatlar uchun 11–12% atrofida shakllanadi.

T A D Q I Q O T  M E T O D O L O G I YA S I

Empirik kuzatishlarda iqtisodiy o‘sish va inflyatsiya o‘rtasidagi bog‘liqlikni baholashda 
ko‘pincha regressiv tahlil usullaridan foydalaniladi. Eng sodda yondashuvda ushbu munosabatlar chiziqli 
funksiya yordamida, ya’ni inflyatsiyaning YaHM o‘sishiga ta’sirini statistik tekshirish maqsadida quyidagicha 
ifodalanadi:

							       (1)
Biroq ushbu chiziqli model (1) real iqtisodiy bog‘liqlikni to‘liq aks ettira olmaydi. Sababi, u juda soddalashtirilgan 

xarakterga ega. Bu model faqatgina inflyatsiyaning umumiy chiziqli ta’sir yo‘nalishini ko‘rsatadi, xolos.
M. S. Khan va A. S. Senhadji [3] larga ko‘ra, iqtisodiy o‘sish va inflyatsiya modeli (1) ga inflyatsiya 

ko‘rsatkichini kvadrat shaklida kiritish iqtisodiy jihatdan to‘g‘ri hisoblanadi. Parabolik ko‘rinishdagi model 
narxlarning ma’lum bir darajagacha ijobiy ta’sir ko‘rsatishi, undan oshgandan keyin esa salbiy oqibatlarga olib 
kelishini tushuntirishga imkon beradi va eng maqbul, ya’ni optimal inflyatsiya darajasini aniqlashda foydali 
hisoblanadi. Model quyidagicha yoziladi:

,						      (2)

bu yerda,  – inflyatsiya kvadrati. Agar modeldagi  parametri manfiy qiymatga ega bo‘lsa, u holda 
grafik teskari parabola shaklini oladi va ma’lum bir nuqtadan keyin inflyatsiya o‘sishni pasaytirishini ifodalaydi.

	 Yuqoridagi (1) va (2) modellarda iqtisodiy o‘sish faqat inflyatsiyaga bog‘lab tushuntirilgan bo‘lib, 
bular ham real vaziyatni to‘liq ochib bermaydi, balki jarayonning xususiy bir qismini ko‘rsatadi, xolos. M. S. 
Khan va A. S. Senhadji [3] o‘z izlanishlarida ushbu kamchilikni bartaraf etish uchun model tarkibiga nazorat 
o‘zgaruvchilarini kiritishni taklif qilishgan. Bunday o‘zgaruvchilar vektori modelning aniqligini, ya’ni adekvatligini 
oshiradi, muhim omillarning tushib qolishi bilan bog‘liq xatoliklarni kamaytiradi va inflyatsiyaning asl, xolis 
ta’sirini ajratib ko‘rsatadi. Agar ushbu ko‘rsatkichlar hisobga olinmasa, inflyatsiya koeffitsiyentining ishonchliligi 
pasayadi:

				    (3)

Bu yerda  larining kiritilishi ilgari e’tibordan chetda qolgan omillarni qamrab olib, modelni statistik 
jihatdan mustahkamlaydi. 

 O‘z navbatida, A. Tarawalie va F. Kamara [6] iqtisodiy o‘sish va inflyatsiya munosabatlarini boshqa 
makroiqtisodiy determinantlar bilan birgalikda tadqiq etishgan. Sababi, iqtisodiy oʻsish juda murakkab va ko‘p 
omilli jarayon bo‘lib, u nafaqat narxlar darajasi va uning kvadratik ko‘rinishi, balki mehnat unumdorligi, kapital 
jamg‘arilishi, inson kapitali hamda texnologik rivojlanish kabi determinantlar ta’sirida shakllanadi. Shunga ko‘ra, 

modelga qo‘shimcha determinantlar vektori ( ) qo‘shiladi:  

,			   (4)

Ushbu (4) model nazariy jihatdan yetarli darajada omillarni qamrab olgan bo‘lib, iqtisodiy oʻsishning mehnat, 
kapital, texnologiya, institutsional muhit va boshqa fundamental asoslarga tayanishini isbotlaydi.

Ko‘pincha inflyatsiya o‘zgaruvchisi endogen xarakterga ega bo‘ladi, ya’ni iqtisodiy o‘sishning o‘zi ham 
inflyatsiyaga qayta ta’sir ko‘rsatishi mumkin. Inflyatsiyaning shakllanishiga pul massasining ko‘payishi (M2), 
markaziy bank foiz stavkalari, valyuta kursi tebranishlari, import, energiya resurslari narxlari hamda fiskal 
taqchillik kabi ko‘plab omillar sabab bo‘ladi. Ushbu omillar inflyatsiyaga to‘g‘ridan-to‘g‘ri, iqtisodiy o‘sishga esa 
faqat inflyatsiya kanali orqali bilvosita ta’sir o‘tkazadi. 

Shu sababli, modelga instrumental o‘zgaruvchilarni kiritish talab etiladi. Instrumental o‘zgaruvchilar 
inflyatsiya bilan uzviy bog‘liq bo‘lishi, biroq iqtisodiy o‘sishga to‘g‘ridan-to‘g‘ri daxldor bo‘lmasligi lozim 
(masalan: global tovar narxlari, tashqi narxlar indeksi yoki markaziy bank stavkasi). Bu yondashuv endogenlik 
muammosini bartaraf etib, inflyatsiyaning xolis ta’sirini aniqlashga xizmat qiladi:  

,						      (5)

Bu yerda  – instrumental o‘zgaruvchilar yig‘indisidir. Mazkur model orqali teskari sababiy bog‘liqlikdan 

tozalangan va  ko‘rinishida belgilangan inflyatsiya qiymati olinadi. Natijada o‘sish modeli quyidagi ko‘rinishga 
keladi:  

,			   (6)
Shuningdek, makroiqtisodiy omillarning iqtisodiy o‘sishga ta’siri darhol emas, balki muayyan vaqt o‘tib 

(kechikish bilan) namoyon bo‘lishini unutmaslik lozim. Masalan, investitsiyalar o‘z samarasini kechikib 
beradi, inflyatsiya esa psixologik omillar tufayli keyingi davr ko‘rsatkichlariga ta’sir ko‘rsatadi. Ushbu dinamik 
xususiyatlarni inobatga olish uchun modelga o‘zgaruvchilarning laglangan (kechiktirilgan) qiymatlari qo‘shiladi:  

,									         (7)
Bundan tashqari, hududlararo institutsional tafovutlar va umumiy vaqt omillarini nazorat qilish maqsadida 

panel ma’lumotlar uchun maxsus effektlar kiritiladi:  

,						      (8)

bu yerda,  - vaqt effekti,  - hududiy effektlar.
TAHLIL VA NATIJALAR
(8) model sof nazariy xarakterga ega bo‘lib, amaliyotda barcha omillar va laglarni bir vaqtning o‘zida 

regressiyaga kiritish imkonsizdir. Buning asosiy sabablari quyidagilardir:  
- Erkinlik darajasining kamayishi (d.f. = n - k): Omillar ko‘paygani sayin erkinlik darajasi pasayadi va 

natijada standart xatolar, t-test hamda F-test ko‘rsatkichlari sun’iy ravishda yaxshilanib, xato xulosalarga olib 
kelishi mumkin.  

- Multikollinearlik muammosi: Kuzatuvlar soni kam bo‘lib, omillar va laglar haddan tashqari ko‘payib ketsa, 
o‘zgaruvchilar o‘rtasidagi ichki bog‘liqlik (multikollinearlik) kuchayadi.  

Ushbu muammolarni hal etish uchun modelni quyidagicha optimallashtirish taklif etiladi:

- Nazorat vektori ) uchun faqatgina eng muhim 1-2 ta omilni qoldirish (masalan: aholi o‘sishi (POP), 
davlat xarajatlari (GOV), pul massasi (M2)). Bularni modelga M2/YaHM va GOV/POP nisbatlarida kiritish orqali 
ham demografik, ham fiskal va monetar siyosat ta’sirini bir vaqtda qamrab olish mumkin.  

- Qo‘shimcha determinantlar ( ) tarkibidan faqat kapital va mehnat omillarini qoldirish. Multikollinearlikni 
kamaytirish uchun modelga to‘g‘ridan-to‘g‘ri kapital/mehnat nisbatini (K/L) kiritish kifoya qiladi.  

Agar  ko‘rsatkichi ham multikollinearlikni keltirib chiqarsa, uning markazlashtirilgan ko‘rinishidan 

 foydalanish lozim.
-  Laglar sonini minimal darajada cheklash (masalan, inflyatsiya uchun faqat 1 davr lagini qoldirish).  
Yuqoridagi optimallashtirish bosqichlaridan so‘ng, iqtisodiy o‘sish va inflyatsiya modelining yakuniy va eng 

optimal ko‘rinishi quyidagicha shakllanadi:

 								       (9)
Mazkur modelni baholash yagona talab – ma’lumotlar hajmining yetarli bo‘lishi va multikollinearlikning 

nazorat qilinishidir.

X U L O S A  V A  T A K L I F L A R 
Olib borilgan tadqiqotlar va optimallashtirish bosqichlari natijasida hududiy iqtisodiy o‘sish modellarini 

takomillashtirish bo‘yicha quyidagi ilmiy xulosalarga kelindi:
- Ishlab chiqilgan (9) optimal modeli ixcham nazorat vektori va tarkibiy determinantlarni birlashtirish orqali 

makroiqtisodiy tahlillarda uchraydigan “omil bo‘shlig‘i” muammosini sezilarli darajada kamaytiradi.
- Model tarkibiga instrumental o‘zgaruvchilarning kiritilishi inflyatsiyaning endogenlik muammosini hal etsa, 

muayyan laglarning qo‘llanilishi iqtisodiyotdagi vaqtinchalik kechikishlar samaradorligini to‘liq qamrab olishga 
xizmat qiladi.

- Modelda monetar (M2/YaHM) va fiskal (GOV/POP) siyosat ko‘rsatkichlarining aks ettirilishi, hududiy 
davlat xarajatlari hamda pul-kredit siyosatining iqtisodiy barqarorlikka ta’sirini bir vaqtning o‘zida o‘rganish 
imkonini beradi.  

- Takomillashtirilgan ushbu model nafaqat yuqori darajadagi empirik va statistik barqarorlikni ta’minlaydi, 
balki hududlarda inflyatsiyaning iqtisodiy o‘sishni sekinlashtiruvchi maqsadli chegara ko‘rsatkichini oldindan 
aniqlash hamda prognozlashda ishonchli va aniqroq tahliliy vosita bo‘lib xizmat qiladi.

